
  Espert fir-Riċerka dwar l-ATM
  Espert Nazzjonali Sekondat (sentejn jiġġeddu - ref. SN017)


1. RESPONSABBILTAJIET EWLENIN

L-Espert Nazzjonali Sekondat (ENS) għar-Riċerka dwar l-ATM huwa parti mit-tim tal-ATM tal-SJU responsabbli għar-rieżami tal-materjal u għall-iżvilupp ta’ gwida għall-aspetti tar-riċerka esploratorja tal-programm. Dan għandu jirrapporta għand il-Kap tal-ATM tal-SJU u jwettaq il-kompiti li ġejjin:

· Ikun il-punt ta’ kuntatt primarju fi kwistjonijiet relatati mar-Riċerka Esploratorja ta’ SESAR inkluż ir-rieżami tar-riżultati u l-iżvilupp tal-materjal ta’ gwida kif meħtieġ;
· Jikkontribwixxi għar-rieżami tal-kontenut sabiex jiżgura li l-applikazzjoni tal-Istrateġiji tal-SJU, u tal-Politiki jappoġġjaw żvilupp koerenti u integrat tar-Riċerka Esploratorja dwar l-ATM skont il-viżjoni u l-għanijiet tal-programm ta’ ħidma ta’ SESAR;
· Jiżgura l-konsistenza tal-programm ta’ Riċerka Esploratorja SESAR mal-bqija tal-programm SESAR, filwaqt li jiffaċilita t-tranżizzjoni tar-riżultati tar-riċerka tul il-fażijiet differenti tar-riċerka u fost diversi livelli ta’ maturità;
· Jiżgura l-koordinazzjoni effettiva u mill-qrib tal-attivitajiet tar-Riċerka Esploratorja ta’ SESAR ma’ riċerka oħra relatata mal-ATM li qiegħda ssir f’isem il-KE u organizzazzjonijiet oħrajn f’livell Ewropew jew Nazzjonali;
· Jikkontribwixxi / iżomm kuntatt ma’ ACARE u b'hekk jikkomunika mal-komunità tar-riċerka usa’ u jinfluwenza l-ħidma tagħha fuq id-determinazzjoni u l-monitoraġġ tar-Riċerka rilevanti sabiex jiġi żgurat li l-SJU tikkoordina l-attivitajiet ta’ riċerka fl-ATM;
· Jipprovdi s-segretarjat tal-Kumitat Xjentifiku tal-SJU, billi jiżgura li dan jissejjaħ, jiġi operat u appoġġjat b’mod li jappoġġja r-rwol tiegħu fl-għoti ta’ pariri lill-SJU fuq il-kwistjonijiet kollha relatati mar-riċerka;
· Jinteraġixxi mal-organizzazzjonijiet esterni kif delegat mill-Kap tal-ATM ta’ SESAR JU.

2. REKWIŻITI

L-Esperti Nazzjonali Sekondati ser jiġu kkunsidrati għall-fażi tal-għażla fuq il-bażi tal-kriterji li ġejjin li jridu jiġu ssodisfati sad-data ta’ għeluq għas-sottomissjoni tal-applikazzjonijiet.

3.1	Kwalifiki Minimi Meħtieġa
Livell ta’ edukazzjoni li jikkorrispondi għal studji universitarji konklużi attestati b’diploma meta l-perjodu normali tal-edukazzjoni universitarja jkun twil tal-anqas tliet snin.

3.2	Esperjenza Professjonali Minima Meħtieġa
Esperjenza professjonali ta’ mill-inqas 3 snin miksuba wara l-kisba tal-kwalifiki minimi (din tista’ tinkludi xogħol għal kwalifiki akkademiċi ta’ livell għoli, eż. PhD).

3.3	Ħiliet Lingwistiċi Meħtieġa
Il-lingwa ta’ ħidma ewlenija fil-qasam tal-Ġestjoni tat-Traffiku tal-Ajru hija l-Ingliż. Għaldaqstant, il-kandidati jrid ikollhom għarfien tajjeb ħafna tal-Ingliż mitkellem kif ukoll ta’ dak miktub, b’għarfien sodisfaċenti ta’ mill-anqas lingwa uffiċjali oħra tal-Unjoni Ewropea sa livell meħtieġ għat-twettiq tad-dmirijiet imsemmijin hawn fuq.

3.4	Barra minn hekk sabiex ikun eliġibbli, il-kandidat irid:
· Ikun ċittadin ta' Stat Membru tal-Unjoni Ewropea;
· Ikun issodisfa kull obbligu impost mil-liġijiet dwar is-servizz militari;
· Ikun intitolat għad-drittijiet kollha bħala ċittadin[footnoteRef:2]; [2:  Qabel il-ħatra, il-kandidat li jintgħażel ser jintalab jipprovdi ċertifikat mis-servizz pubbliku kompetenti li jikkonferma n-nuqqas ta' kwalunkwe rekord kriminali.] 

· Ikun fiżikament kapaċi jwettaq id-dmirijiet relatati mal-kariga.

3. INFORMAZZJONI ADDIZZJONALI

L-applikanti jridu jibagħtu l-applikazzjonijiet tagħhom biss permezz tar-Rappreżentazzjonijiet Permanenti għall-UE tal-pajjiż li huma ċittadini tiegħu.

Rekwiżiti oħrajn, dettalji sħaħ tar-rwol, kif ukoll aktar dettalji dwar il-proċess tal-għażla, l-intervista u l-ittestjar jinsabu fl-avviż twil ta’ sekondament li jista' jitniżżel mis-sit web tal-opportunitajiet għall-karrieri tal-SJU: http://www.sesarju.eu/sesar-vacancies. L-applikazzjonijiet għandhom jiġu ppreżentati wara l-proċedura deskritta fl-avviż ta’ sekondament.

L-espert nazzjonali li jintgħażel huwa mistenni li jiġi ssekondat għal perjodu ta’ sentejn (jista’ jiġġedded).
Għal informazzjoni dwar il-kundizzjonijiet tax-xogħol (inklużi l-gratifiki pprovduti fil-Kapitolu III: gratifiki għal kull jum, spejjeż tal-ivvjaġġar, eċċ.) tal-ENS, jekk jogħġbok żur:
http://ec.europa.eu/civil_service/job/sne/index_mt.htm.


Data tal-għeluq għall-applikazzjonijiet: 15 ta’ Jannar 2017 fil-23:00 ħin ta' Brussell.

